
 

 

Broj: 01-50-1-15-31/25 

Veza: 01,02-50-18-1817/25 

Sarajevo, 11. 9. 2025. 

 

Na osnovu čl. 85, 86. i 165. Poslovnika Predstavničkog doma Parlamentarne skupštine Bosne 

i Hercegovine («Službeni glasnik BiH», br. 79/14, 81/15, 97/15, 78/19, 26/20, 53/22, 59/23, 

87/23, 50/24 i 73/24), povodom razmatranja Izvještaja o provođenju zakona iz nadležnosti 

Centralne izborne komisije Bosne i Hercegovine u 2024. godini, Predstavnički dom 

Parlamentarne skupštine Bosne i Hercegovine je na 31. sjednici, održanoj 11. 9. 2025, usvojio 

sljedeće 

Z  A  K  LJ  U  Č  K  E   

 

1. Zadužuje se Vijeće ministara BiH da zbog povećanja obima nadležnosti Centralne 

izborne komisije BiH u roku od 30 dana dâ saglasnost na Prijedlog novog pravilnika o 

sistematizaciji radnih mjesta u Sekretarijatu Centralne izborne komisije BiH, koji je 

dostavljen u daljnju proceduru Vijeću ministara BiH, te da se u budžetu institucija Bosne 

i Hercegovine osiguraju neophodna finansijska sredstva za zapošljavanje dodatnih 

zaposlenika. 

2. Predstavnički dom Parlamentarne skupštine BiH podržava jačanje kapaciteta Centralne 

izborne komisije BiH i izborne administracije s ciljem jačanja integriteta izbornog 

procesa uvođenjem novih izbornih tehnologija. 

3. Zadužuje se Ministarstvo sigurnosti BiH da u koordinaciji s Centralnom izbornom 

komisijom BiH formira tim za odgovor na računarske incidente (CIRT) koji bi u oblasti 

kibernetičke sigurnosti koordinirao, pratio, sprečavao i ublažavao potencijalne hakerske 

napade i subverziju cjelokupnog sistema novih izbornih tehnologija u toku izbornog 

procesa na općim izborima 2026. godine, a koji bi uz predstavnike Centralne izborne 

komisije BiH uključio i stručnjake iz državnih institucija u Bosni i Hercegovini i druge 

stručnjake iz te oblasti, državljane Bosne i Hercegovine. 

4. Zadužuje se Vijeće ministara BiH da u roku od 6 mjeseci riješi pitanje skladišnog 

prostora za izborni materijal i opremu za nove izborne tehnologije. 

5. Predstavnički dom Parlamentarne skupštine BiH zadužuje Vijeće ministara BiH i druge 

institucije Bosne i Hercegovine, te poziva institucije s nižih nivoa vlasti u Bosni i 

Hercegovini na jačanje institucionalne saradnje s Centralnom izbornom komisijom BiH 

s ciljem unapređenja izbornog procesa uvođenjem novih izbornih tehnologija na općim 

izborima u BiH 2026. godine. 

6. Zaključci stupaju na snagu danom donošenja i bit će objavljeni „Službenom glasniku 

BiH“. 

           PREDSJEDAVAJUĆI 

                        PREDSTAVNIČKOG DOMA 

